
Frak mill-Istorja:
ll-Belt Senglea

Joseph Serracino

Issib min jghidlek, li d-dehra
kwieta u kemxejn misterjuza tat-
tlitt ibliet tal-Kottonera kif jidhru
mill-Barrakka ta’ Fuq, kapaci thallik
ssummat bil-gmiel taghha u li ghal
ftit tal-hin thossok qged tregga’
l-arlogg lura fiz-zmien, meta dawn
l-ibliet antiki, maghlugin wara
katina ta’ swar massi¢¢i u minsugin
flimkien bi tradizzjonijiet antiki li
jmorru lura mijiet ta’ snin, mhux
biss kienu I-iprem li fughom tnisslet |
u tfasslet l-istorja ta’ pajjizna, izda
kienu wkoll il-benniena kulturali u socjali ta’ dawn il-
gzejjer li minnhom hargu l-aqwa mhuh u mexxejja ta’
pajjizna.

Ritratt antik tal-Belt Senglea kif tidher mill-Barrakka ta’ Fuq

Bosta turisti jistqarru, li d-dehra msahhra tal-bliet
antiki tal-Kottonera mill-Barrakka ta’ Fuq timlichom
b’hafna b’kurzitajiet u tnissilhom ix-xewqa li fl-ewwel
okkazjoni li jkollhom izuruhom u jsiru jafu aktar l-istorja
taghhom. Wahda minn dawn il-bliet bi storja kbira hi
I-belt ta’ Senglea 1i llum se nitkellmu dwarha:

Fugq l-ilsien drt tawwali mahrug ’il barra ghal fuq il-

bahar 1i jifred zewg dahliet storici
(Dahla tal-Franc¢izi u Dahlet tat-
Tarzna) u li 1-bahar kahlani tal-Port
il-Kbir jitkisser mal-blat gawwi
tieghu, hi mibnija 1-belt ta’ Senglea
- il-belt imsemmija ghall-Gran
Mastru Claude de la Sengle (1553
- 1557) maghrufa popolarment
bhala Isla 1i gejja mill-kelma
Taljana Isola (gzira) izda 1i qatt ma
kienet - kif fil-fatt jidher fil-mappa
tal-1638 1i qed tidher ma’ din il-
kitba. F’din il-mappa, l-isem ta’
din il-belt jidher ¢ar ‘Isola
Senglea di S. Michaele’ u
mhux bhala Isla jew Citta
Invicta, Bormla bl-isem
antik taghha ‘La Bormula
‘u I-Birgu bhala La Citta
del Borgo (hawnhekk
ukoll l-isem antik ta’ din
il-belt u mhux bhala Citta

/I-Gran Mastru
Claude De La Sengle
(1553 - 1557)

Mappa tal-Port il-Kbir tal-1638

Vittoriosa). Imbaghad ghall-Belt kapltah taghna, il-
mappa tirreferi ghaliha bhala “Valletta Citta Nova di
Malta’.

Fl-antik, dan il-promontorju kien maghruf kemm
bhala 1-Gholja ta’ San Giljan (il-protettur tal-kacéaturi)
ghall-knisja ¢kejkna ddedikata ghalih, 1i jinghad li kienet
inbniet fl-1311, tefgha ta gebla ’1 boghod mill-bahar,
kif ukoll bhala 1-Gholja tal-Mithna, ghal Midtna (issib
min jghid tnejn) 1i kienet inbniet fiz-zmien il-Kavallieri,
proprju fuq l-istess post li snin wara nbniet il-knisja tal-
Portu Salvu (1596) - illum maghrufa bhala l-knisja ta’

San Filippu.
L-istori¢i jghiduina
i gabel il-migja tal- |

Kavallieri fostna fl-1530, |
dan il-promontorju kien |
art moghxa, izda x-xwejjah |
Gran Mastru l-Isle Adam |
(1521 -1534 ) 1i kien qorob
is-sebghin sena, u li mid- |
dehra kien ihobb hafna |
I-kwiet bena dar kbira fuqu,
sewwasew faccata tal-forti
ta’ Sant’ Anglu, u ordna li
madwarha jithawlu bosta
sigar taz-zebbug. Jidher 1i dan il-hanek art beda jigbed
l-attenzjoni ta’ bosta kavallieri li ta’ spiss kienu jagsmu
bil-bahar mill-Birgu biex jaghmlu ka¢é¢a ghat-tjur.

-Gran Mastru Philippe de Villiers
de LUlsle-Adam (1521 - 1534)

1l-Gran Mastru Didier de St. Jaille
(1535~ 1536)

ll-Gran Mastru Juan d’Homedes
(1536 - 1553)

[1-Balliju Juan d’Homedes (1536 -1553), Aragoniz,
lahaq Gran Mastru f1-20 ta’ Ottubru 1536 wara l-mewt
tal-predecessur tieghu 1-Gran Mastru Didier de St. Jaille.
Wara l-assedju ta’ Ghawdex fl-1551, huwa qabbad lill-
Inginier tal-Ordni 1-Ispanjol Pedro Pardo biex jibni I-Forti
Sant’ Iermu f’ras l-ilsien art li jagsam zewg portijiet kbar
u li wara l-Assedju 1-Kbir inbniet fuqu 1-Belt Valletta,
biex ihares id-dahla tal-Port il-Kbir, u I-Forti iehor
f’forma ta’ Kavallier (1552), fac¢ata ta’ Bormla biex
ihares u jiddefendi lill-Flotta tal-Ordni li kienet isorgi
fil-gewwieni tad-Dahlet ix-Xwieni, minn xi hbit ghal
gharrieda tas-Sara¢eni min-nahat ta’ Kordin. Meta tlesta
1-Forti (1552) ssemma’ ghall-Arkanglu San Mikiel ghax

kien proprju f’nhar il-festa tieghu li I-bandiera tal-Ordni
ttellghet tperper ghal-ewwel darba fuqu. D’Homedes
iddecieda wkoll li jibni dar kbira (aktarx fuq il-post fejn
illum insibu 1-kazin tal-Banda) li wara saret maghrufa
bhala ‘Casa Magistrale’ bhala post ta’ villeggjatura
tieghu, wagqt 1i fil-vi¢inanza taghha bena wkoll gnien
Botaniku u razzett kbir ghal bosta annimali i kien xtara
u gab minn Sqallija. Jinghad li fiz-zmienu 1-Isla kompliet
timtela bis-sigar, tant li n-nies bdiet issejhilha Buskett.
Insibu wkoll li fl-istess zmien, barra l-knisja ta’ San
Giljan kien hemm ukoll Mithna kbira (xi whud’jghidu
tnejn) fuq l-oghla parti ta’ dan il-promontorju, u 1i kif
acc¢ennajt aktar qabel minflokha fl-1596 inbniet il-knisja
tal-Portu Salvu — il-knisja li kienet iffrenkwentata hafna
mill-familji tal-bahhara, sajjieda, barklori u minn dawk
kollha li xogholhom kien marbut mal-bahar.

Xi whud huma tal-fehma, li 1-knisja ta’ San Giljan li
nbniet gabel il-migja tal-Kavallieri, din ma nbnietx biss
ghall-kac¢caturi li kienu jagsmu mill-Birgu, ghaliex f’dak
il-villagg, barra l-parro¢¢a ddedikata lil San Lawrenz
kien hemm xi knejjes u kappelli ohra, izda aktarx Ii nbniet
ghaliex fuq dan il-promontorju kienu jghixu xi familji
ta’ xi sajjieda, taht id-dell tal-Kastell tal-Bahar (Castrum
Maris). Wara l-mewt tal-Gran Mastru D’Homedes lahaq
kap tal-Ordni 1-Kavallier Fran¢iz Claude de la Sengle
(1553 - 1557), li hekk kif wasal Malta mill-ewwel tefa’
harstu fuq 1-Gholja ta’ San Giljan, u f’qalbu nibtet ix-
xewqa li fuq dan il-hanek art jibni belt sabiha u jaghtiha
ismu.

Kien Zmien ta’ biza’ u tahwid kbir! Ix-xnieghat
persistenti li t-Torok kienu geghdin ihejju flotta kbira
biex tahbat ghal Malta kienu geghdin innisslu biza’
kbir fost il-poplu u l-kavallieri, 1i kienu jafu li 1-Port
kien nieges hafna mill-fortifikazzjonijiet, u 1-Birgu kien
imdawwar b’gholjiet li facilment setghu jintuzaw kontra
tieghu mill-ghadu. Ghalhekk biex isahhah id-difiza
tal-Port, 1-aktar tal-Forti Sant” Anglu u I-Birgu, fuq il-
parir tal-inginiera tal-Ordni, u fuq il-pjanta ta’ Nicolo
Bellavanti, huwa ordna biex jaghlqu l-promontorju bis-
swar li jibdew minn quddiem (fa¢cata) Bormla u jaslu
sal-Ponta, b’hekk I-gholjiet ta’ Bormla, ta’ Kordin u
Xebb ir-Ras ma jintuzawx kontra 1-Birgu. Biex dan
ix-xoghol jitlesta malajr, li 1-gebel jinqata’ mill-post
u li I-haddiema jahdmu lejl u nhar. Huwa ordna wkoll
biex jitqacctu s-sigar kollha li kienu thawlu snin qabel,
u ordna li jinhargu l-permessi mehtiega biex jibdew
jinbnew d-djar. Kif tafu 1-Isla hi mibnija fuq forma ta’
gradilja, b’toroq dritti minn naha ghal ohra, kif fil-fatt
wara I-Assedju 1-Kbir inbniet il-Belt Valletta, u aktar tard
anke xi toroq f’Bormla fuq ix-xaqliba maghrufa bhala ta’
Santa Margerita.

Fi tliet snin il-bini tela’ gmielu u s-swar kienu kwazi
lesti. I1-Gran Mastru La Sengle, kuntent 1li ra 1-holma
tieghu ssehh, fl-1554 taha t-titlu ta’ Belt u semmieha
ghalih ‘Citta Senglea’. Wara l-mewt tieghu, lahaq Gran

Mastru [-Balliju Franciz
Jean de la Valette (1557 -
1568), li kompla jsahhah
il-fortifikazzjonijiet tal-Isla
u tal-Birgu. Kien proprju
fiz-zmienu 1li  t-Torok
habtu ghal Malta b’armata
ta’ 40,000 suldat. Matul
I-Assedju 1-Kbir tal-1565,
fuq il-Forti San Mikiel u
s-swar tal-Isla sar l-eqqgel
tagbid, bl-ahhar attakk
fero¢i fughom isir proprju
fis-7 ta’ Settembru, f’lejlet
it-Twelid tal-Madonna. Bhala apprezzament ghall-
qlubija kbira li wera I-poplu ta’ din belt matul 1-Assedju
1-Kbir, il-Gran Mastru La Valette gholla b’gieh lill-belt
Senglea ghal Citta Invicta - il-Belt mhux mirbuha.

Wara l-Assedjul-Isla kompliet toktor fil-popolazzjoni,
tant li nsibu 1i fl-1600 kien hemm madwar 900 dar u 3,500
ruh jghixu fiha. Mill-istatistika li rajt din il-popolazzjoni
kompliet tvarja matul is-snin, dagqa tikber u daqqa
tonqos, bl-1911 turi Zieda kbira ta’ 8,216 ruh.

L-Isla ghandha zewg bibien fis-swar — apparti t-tnejn
li nfethu wara l-gwerra. Il-bieb l-antik huwa Porta
Sant’ Anna - mibni fil-bidu tas-seklu tmintax mill-Inginier
Medrico Blondel, u I-iehor jaghti ghall-Ponta maghruf
bhala “ Point Sally Port ” Izda gabel Porta Sant’Anna,
kien hemm bieb iehor Porta San Geatano li kien taht is-
sur tal-Macina (kif jidher ¢ar fil-mappa tal-1638, f’tarf
it-triq 1i taghti ghal Bormla. Dan il-bieb, li kien aktar
’il gewwa mill-mina prezenti tal-Macina, kien jizbokka
ghal Trig San Guzepp. Ma nafx jekk il-kunsill ippruvax
jindaga mal-periti li bhalissa huma responsabbli ghax-
xoghol li ged isir fil-Macina, jekk sabux mqar hjiel ta’
din il-mina li aktarx giet mirduma meta nbniet il-Macina.
Fuq kollox, din il-mina hi parti mill-patrimonju tal-Isla,
u tajjeb 1i jkollna xi ftit taghrif dwarha.

Insibu wkoll 1i 1-Isla fuq ix-xaqliba ta’ Kordin kien
hemm Zewg Bwejbiet, izda meta d-dahla tal-Francizi,
li antikament kienet maghrufa wkoll bhala d-dahla ta’
San Frangisk waqghet f’idejn l-ammiraljat tnehhiet il-

1I-Gran Mastru
Jean Parisot de Valette
(1557 - 1568)

’Corradino Sally Port u
jekk jien niftakar tajjeb, fil-
bidu tas-sittinjiet tnehhiet
l-ohra 1i kienet qrib il-
Ponta.

L-istori¢i jghidulna li
l-hakma tal-kavallieri fuq
missirijietna  tul  il-268
sena kemm damu fostna
ma tantx kienet felici.
Minkejja 1-gid kollu li sar
fil-bidu tal-hakma taghhom
u li minnu gawda wkoll il-
poplu ingenerali, mal-milja tas-snin, il-ligijiet taghhom
komplew jihraxu u jsiru aktar severi mal-Maltin, xi
whud mill-kavallieri kienu jaghmlu 1i jridu, minkejja 1i
kien hemm ligijiet iebsa u penali ta’ habs ghar-reati i
kienu jwettqu, il-faqgar kien jidher u jinhass kullimkien
u l-klassi l-baxxa kienet meqjusa bhala qaddejja. FI-
ahhar 50 sena tal-hakma tal-Ordni fostna, il-poplu beda
jiddejjaq, u qamu sahansitra xi rewwixti kontra 1-Ordni
li gew imrazzna b’qgilla u b’hruxija kbira. Bil-hila u bl-
ghajnuna ta’ xi kavallieri Franc¢izi li bil-mohbi kienu
jissimpattizzaw ma’ Napuljun, ghadd gmielu ta’ rgiel
minn kull grad u klassi soc¢jali tal-poplu taghna li bdew
ihaddnu l-prin¢ipji revoluzzjonari (dawn kienu jissejhu
Gakbini) xtaqu li jehilsu mill-Ordni u Malta tghaddi
f’idejn il-Franéizi kif fil-fatt gara fit-12 ta’ Gunju 1798.
Ghall-ewwel il-Fran¢izi dehru li se jkunu hakkiema
ahjar mill-kavallieri, izda meta beda s-serq mill-knejjes,
il-poplu gam kontra taghhom u nafu x’gara. Fi Zmien
I-Imblokk tal-Francizi, il-poplu tal-Isla ghadda minn
biza’ u tbatijiet kbar, guh u l-ghaks, serq, min jinqabad
b’xi arma jintefa’ 1-habs jekk ma joqtlux ukoll, mal-
icken ksur ta’ ordni sentenza ta’ habs u ghadd ta’ rgiel
Sengleani gew ikkundanati ghall- mewt u maqtulin

Napuljun Bonaparte (1769 - 1821)

kontra l-qawwa Ingliza, u ﬁs 6 ta’ Settembru telqu minn
Malta. Hawn min isostnu li l-ahhar Galjun bis-suldati
Franc¢izi salpa mill-Port il-Kbir, fl-4 ta’ wara nofsinhar,
it-8 ta’ Settembru — Jum il-Festa tal-Vitorja.
Sfortunatament matul it-Tieni Gwerra Mondjali,

Malta ghaddiet mit-tieni assedju qalil taghha, bl-Isla ssir
herba shiha bil-bombi li ntefghu fugha lejl u'nhar, b’mod
specjali s-16 ta’ Jannar tal-1941 u l-jiem ta’ wara. Min
jiftakar dawk il-jiem tal-biza’ jghidlek li kienu l-eqqel u
l-ahrax attakki fuq 1-Isla u madwar (storja ohra).

II-bombi gerrieda tal-ghadu qerdu ghal kollox
il-Bazilka u maghha bosta palazzi u djar kbar li fl-
imghoddi kienu jzejnu lil din il-belt storika. Ghalkemm
wara l-gwerra, 1-Isla regghet telghet mill-gdid, hafna
mill-patrimonju li kellha, u 1i kienu jzejnu t-toroq taghna
tilfitu u baga’ mfakkar biss fl-istorja taghha. B’danakollu,
zjara lil Bazilika (knisja parrokkjali) u ohra fil-Knisja
tal-Portu Salvu (San Filippu) ghandha tghin hafna biex
wiehed jifhem ahjar l-istorja religjuza tal-poplu Senglean
u l-patrimonju kbir li hallew missijietna 1il din il-belt
antika.

Passiggata madwar 1-Isla, b’mod specjali fuq in-nahat

maghrufin bhala ta’ fuq is-sur - mill-iskola primarja sal-
Ponta, u fix-xaqliba antika ta’ din il-belt (in-nahat ta’
San Filippu) kapaci jehduk lura fiz-zmien meta 1-Isla
kienet fl-agwa taghha. Postijiet ohra ta’ interess storiku li
wiehed ghandu jzur f’din il-belt Marittima huma I-Knisja
ta’ San Giljan (1311) u 1-Oratorju tal-Kur¢ifiss (1735),
kif ukoll ghax huma ta’ interess partikolari 1-Gnien ta’
Gardjola li minn fuq is-swar 1i jdawruh, kif ukoll mit-
twieqi tal-Gardjola tista’ tara l-isbah veduta panoramika
tal-Port il-Kbir, il-Ponta u x-Xatt pittoresk ta’ din il-belt
— il-post fejn wiehed jista’ jintefa’ fuq bank u ghal ftit
tal-hin igawdi s-seher u l-kwiet ta’ madwaru, sintendi
barra l-veduti sbieh tal-Forti ta’ Sant” Anglu, il-Birgu u
Bormla, imbaghad jekk finalment gabel jerga’ lura d-dar
ikun jixtieq ikla tajba jew jiffriska grizmejh b’xi tazza
nbid tajjeb Maliti, madwaru, f’dan ix-xatt sabih bi storja
kbira jsib diversi restoranti ta’ klassi minn fejn jaghzel...

